
Üürenici için nasaatlar: 

- Dikat oku herbir cümleyi, verilmiş işi tamanna. 

- Kendibaşına işlä. 

Dikat oku teksti. Koyulmuş soruşlara cuvap ver.  

        Vani pek sık şkolaya  geç  kalardı. Bir gün Vani  geldi  ilk uroon  bitkisindä.  

  Genä  üüredici dedi, ki  afetsin onu, ama  üüredici  pek ona  üfkelendi.        

     – Bu avşam  bän sizdäyim! Biläsin bunu da olasın evdä! – dedi o.  

Ertesi günü üüredici kendisi klasın önündä Vaniyi yalvardı, ki onu afetsin. 

Üüredici çeketti ölä: 

– Bän hiç bilmäzdim, ne halda bulunêr Vaninin aylesi. Bu bana ayıp, ama... 

Kabaat bendä, – dedi  üüredici. Pek zor yaşêêrlar, mamusu hasta.  Malisi 78 yaşında, 

angısı ev işlerini yapamêêr. Bakası da yok evdä: gitmiş  nereyisä  para  kazanmaa. 

Bundan sora, Vaninin elindä, var nicä demää, komuşu ihtär  babucuk  ta, angısını  diil  

insan, ama allaa da unutmuş. Onuştan ona da lääzım yardım etmää: bir bakır su 

getirmää ya da bir çüven imää yapmaa. Vaninin  elindä, – ilerletti annatmasını 

üüredici, – iki ev, kendisini dä saydıynan, dört can. Vani küçüklüündän büük insanın 

işini yapêr. İki tarafa, iki evin işini çalışêr yapmaa. 

       Bundan sora hepsi  uşaklar çalışardılar Vaniyä yardım etmää kuvetlerinä görä. 

                                                                                  Konstantin Vasilioglu 
 
 

1. Kim geç kalmış  şkolaya? 

Dooru  cuvabı çevreyä al. 

a)  Vani   b) üüredici  c) uşaklar 

2. Nicä Vaninin aylesi yaşarmış? 

Dooru  cuvabı çevreyä al. 

a) zengin  b) islää   c) zor 

3. Kimä   Vani  yardım  edärdi? 

Dooru  cuvabı çevreyä al. 

a) üürediciyä  b) komuşu  babucaa  c) dostuna 

4. Kaç can Vaninin  elindäydi? 

Bir cümläylän soruşa cuvap ver. 

________________________________________________ 

________________________________________________ 

5. 

 

 

 

 

 

 

 

Yaz üç soruş  okunmuş  tekstä  görä, angıları  çeketsinnär 

 butakım: 

Kim   

  

Nezaman   

  

Neredä   

6. Okunmuş tekst maanayca angı tipä girer? Yaz. 

_______________________________________________ 

7. Teksttän alınma  lafların altlarını çiz, angılarında vokal 

garmoniyası  var. 
 

 Vani, bitkisindä, afetsin, getirmää, lääzım,  

yaşêêrlar,  küçüklüündän, kuvetlerinä,  insanın. 

8. Koy  tekstin   adını   da  yaz onu. 

_____________________________________________ 

9. Teksttä  iki  uzun vokallı  laf  bul  da  onnarı  yaz. 

_______________________________________________ 

10. Verilmiş  örneklerä  görä  ikişär  laf  yaz. 

   Adlık   Nışannık  İşlik 

____________       ______________   ________________ 

____________      ______________    ________________ 

11. Teksttän  verilmiş  laflara  karşı maanalı laf yaz. 

dedi- ________________________________ 

avşam-______________________________ 

büük- _______________________________ 

12.  Teksttän  verilmiş lafları   nazlı-küçüldek formasında yaz, 

afikslerinini  göster. 

Vani-      ____________________ 

 ev-   ____________________ 

13. Verilmiş lafı  “aylä” hallara görä diiştir, afikslerini göster. 

_____________________________ 

_____________________________ 

_____________________________ 

_____________________________ 

_____________________________ 

_____________________________ 

14. Verilmiş işlikleri koy  infinitiv formasına  da onnarı yaz: 

geldi - _______________________________ 

unutmuş -   __________________________ 

ilerletti - _____________________________ 

15.  “Benim ayläm” temasına görä 5 cümledän  bir tekst düz da 

yaz.  

(Verili  lafları kullan: ana-boba, dädu, babu,  

büüklerä yardım, şen, sevgili, paklamaa, aulun içi, ütüyä 

urmaa, yortuya hazırlanmaa.) 

                        Başka laflar da olabilir. 

_________________________________________________ 

_________________________________________________ 

_________________________________________________ 

_________________________________________________ 

_________________________________________________ 

_________________________________________________ 

_________________________________________________ 

_________________________________________________ 

_________________________________________________ 

_________________________________________________ 

_________________________________________________ 

